Inegarnermut Attavegagatigiinnermullu Naalakkersuisoq
Naalakkersuisoq for Boliger og Infrastruktur

Inatsisartunut ilaasortaq Jens Napétbk’, Partii Naleraq

§ 37 naapertorlugu apeqqutegaat 2018-210-mut Kalaallit Airports A/S pillugu
akissut

Asasara Jens Napatok”

Inatsisartut suleriaasianni 8 37 naapertorlugu apeqgutegaatinut nassiussannut qujanag.
Apeqqutit matuma kinguliani ataasiakkaarlugit allannegarput, akissummillu
malitseqarlutik.

Apegqut 1: Inegarnermut Attavegaqatigiinnermullu Naalakkersuisup
akissuteqaataa aallaavigalugu Kalaallit Arports A/S-imut
gularnaveeqqusiissutitaganngitsumik taarsigassartitsinissamut sanilliullugu
Nunap karsianut artukkiinerussanngitsoq ogaatigaa, tamanna eqqortuunersoq?
Akissut: Apeqqummi mittarfinnut aaqqjiissutissat ataatsimoortut pillugit § 37
naapertorlugu apegqutegaammut nr. 2018-170-imut akissut tunngaviginegarsimassasoq
naatsorsuutigineqarpog. Naalakkersuisunit akissut taanegartoq
innersuussutigineqarpog. Tassani allassimavoq, "Tamatumunnga atatillugu
ogaatiginegassaagq, qularnaveeqqusiinissaq imminermini Kalaallit Airports A/S-imut
gularnaveeqqusiissutitaganngitsumik taarsigassarsititsinissamut sanilliullugu Nunap
Karsianut artukkiinerusussaanngimmat”.

Apeqqut 2: Naatsorsuutiginegarpoq takornariat 50.000-it Kalaallit Nunaannut
tikerartalissasut mittarfissuit sananegarpata, naatsorsuutigisat 50.000-it
tikinngitsooratassagaluarpata, tikinngitsoornerat pegqutaalluni kikkut aningaasaq
annaasaq akiligassarilissavaat?

Akissut: Apeggummi ogaatiginegartut suminngaanneernersut ersarluppog.
Taamaattumik apeqqgut akinegarsinnaanngilag.

Taamaattoq inuiaqgatigiit aningaasagarnerannut kingunerisassanik naliliineq, imm. 2-mi
naatsorsukkat innersuussutigisinnaavakka. Tassani maannamut ilaasunut tunngaviusoq
tamarmiusoq amerleriarnissaa naatsorsuutigineqarpod. Tunngaviulluinnartumik
inuiagatigiit aningaasagarnerannut kingunerisassanik nalilineq, imm. 2-mi ullumikkut
angalasut aallaaviginegarput, taakkulu 2 %-it missaanik amerlerialaarnissaat
ilanngunneqarpog.

Ukiuni kingullerni amerleriaatit 5 %-it missaaniipput — tassalu nalunaarusiami
naatsorsuutigineqgartunit amerlanerullutik.

Neriuppunga qulaani allaggasuni apeqquteqaatitit akineqartut.

Inussiarnersumik inuulluaqqusillunga

Simon Simonsen



